
গোচারণের মাঠ।
২১



শোভার সকলি আছে, শোভাও ত আছে,

তবে কেন নিরখিয়া মন নাহি নাচে?

এখন আর ত নাই  নাচনিয়া কাল,

অনেক বিভেদ আছে, সকাল, বিকাল।

সকালে নাচিয়া উঠে সকলের মন,

বিকালে মনের গতি মৃদুল দোলন;

তখন হাসেন ভানু উঠতি বয়েস,

অরুণের শরীরেতে তরুণের বেশ;

কমলে শুকায়ে দেন শিশিরের জল,

মাঠেতে মাখান রঙ্ ঈষৎ পীতল;

তরুরে শিরোপা দেন মরকত তাজ,

জগতে জাগায়ে দেন সাধিবারে কাজ,

ঊষার তপন সেই আশার আধার,

বিকালের রবি ছবি বিপরীত তার।

সকালের উষাপতি, মাঝের তপন,

সাঁঝের ভয়েতে এবে বিচলিত হন;

গড়াইয়া পড়ে ভানু থির নাহি রয়,

গেলে রে বয়স কাল হেন দশা হয়।

যে আলোকে পুলকিত হয়েছিল লোক,

ভুলেছিল হৃদয়ের গুরুতর শোক;

		 এই পাতা শেষ সম্পাদিত হয়েছে ০৬:৫৩টার সময়, ১১ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

